
ПОДШО РОССИЯСИ ТОМОНИДАН ҚЎҚОН ХОНЛИГИНИНГ БОСИБ ОЛИНИШИ 

For citation: Shakhodat A. Ruzmatova. OCCUPATION OF THE KOKAN KHANATE BY 
TSARIST RUSSIA AND ITS INFLUENCE ON THE ETHNIC PROCESS OF THE POPULATION 
OF THE KHANATE (1865-1876 y.). Look to the past. 2023, Special issue 2, pp. 

 
 

http://dx.doi.org/10.5281/zenodo.10425785 
 
 

АННОТАЦИЯ 
Ушбу мақолада подшо Россияси томонидан Қўқон хонлигининг босиб олиниши 

натижасида аҳоли этник таркибида рўй берган ўзгаришлар ўрганилган. Жумладан, кўчириш 
сиесати ва унинг оқибатида европа ва славян халқларининг хонлик ҳудудига 
жойлаштирилиши, улар учун янги шаҳарларнинг барпо этилиши, маҳаллий аҳоли демографик 
жараенларига, турмуш тарзига, урф-одатларига таъсири ўрганилган. Бундан ташқари, нафақат 
подшо Россияси ҳудудидан, балки ушбу даврга келиб Чин империясининг босқинчилик 
юришлари натижасида Шарқий Туркистон ҳудудларидан дунган ва уйғур халқларининг 
Фарғона водийсига келиб ўрнашиши жараенлари ҳам еритилган. 

Калит сўзлар: М. Г. Черняев, Алимқул, фон Кауфман, М. Д. Скобелев, Туркистон 
генерал-губернаторлиги, дунган, уйғур, арман, жўҳит(яҳудий), Шарқий Туркистон, татар, 
шарқий славян халқлари, лўлилар, ўтроқ, кўчманчи, А. Л. Кун. 

 
Шаходат Абдукаххаровна Рузматова, 

Кокандский ГПИ, преподаватель кафедры Истории 
 

ОККУПАЦИЯ КОКАНДСКОГО ХАНСТВА ЦАРСКОЙ РОССИЕЙ И ЕЕ 
ВЛИЯНИЕ НА ЭТНИЧЕСКИЙ ПРОЦЕСС НАСЕЛЕНИЯ ХАНСТВА (1865-1876 гг.) 

 
АННОТАЦИЯ 

В данной статье рассматриваются изменения в этническом составе населения в 
результате завоевания Кокандского ханства царской Россией. В частности, изучалась 
переселенческая политика и ее влияние на расселение европейских и славянских народов на 
территории ханства, строительство для них новых городов, влияние на демографические 
процессы, образ жизни и обычаи местного населения. Кроме того, изучается переселение 
народов не только с территории Царской России, но и  с территорий Восточного Туркестана, 
т.к. к этому периоду в результате завоевательных походов империи Чин на Восточный 
Туркестан, дунгани и уйгуры начали переселяться в Ферганскую долину. 

OCCUPATION OF THE KOKAN KHANATE BY TSARIST RUSSIA AND ITS 

ABSTRACT 
This article examines changes in the ethnic composition of the population as a result of the 

conquest of the Kokand Khanate by Tsarist Russia. In particular, the resettlement policy and its 
impact on the settlement of European and Slavic peoples in the territory of the Khanate, the 
construction of new cities for them, and the impact on demographic processes, lifestyle and customs 
of the local population were studied. In addition, the resettlement of peoples is being studied not only 
from the territory of Tsarist Russia, but also from the territories of East Turkestan, because By this 
period, as a result of the conquests of the Chin Empire in East Turkestan, the Dungans and Uyghurs 
began to move to the Fergana Valley. 

Index Terms: M. G. Chernyaev, Alimkul, von Kaufman, M. D. Skobelev, Turkestan General 
Government, Dungans, Uighurs, Armenians, Dzhukhits (Jews), East Turkestan, Tatars, East Slavic 
peoples, gypsies, sedentary, nomads, A. L. Kuhn. 

 
1.Мавзунинг долзарблиги: 
Демографик жараёнларни таҳлил қилиш, уларнинг истиқболларини белгилаш, жамият 

тараққиётини режалаштиришда аҳоли ўсиши билан боғлиқ статистик маълумотлар муҳим 
аҳамият касб этади. Бугунги глобал ахборот даврида жаҳонда юз бераётган демографик 
жараёнларни теран англашда турли даврларда халқларнинг яшаши, кўчиши, кўпайиши билан 
боғлиқ тадқиқотларга эҳтиёж ортиб бормоқда. Демографик жараёнлар (туғилиш, ўлим, никоҳ 
ва ажралиш, оиланинг демографик хусусиятлари, аҳолининг ёш-жинсий ва оилавий таркиби, 
демографик майл) ва уларнинг тарихий омилларини ўрганишга бағишланган ишлар алоҳида 
ўринни эгаллайди. Чиқарилган хулосалар бугунги кунда демография соҳасида олиб 
борилаетган давлат сиёсатининг устувор йўналишларини белгиланишига кўмаклашади. Шу 
жиҳатдан, Қўқон хонлиги тарихий демографиясини ўрганиш бугунги кунгача Ўрта Осиё 
ҳудудида аҳоли яшаши, кўчиши, жойлашуви, кўпайиши ва камайиши билан боғлиқ тадрижий 
жараёнларни ойдинлаштиришга хизмат қилиши билан долзарбдир. 

2. Методлар ва ўрганилганлик даражаси:  
Тадқиқотни тарихий манбалар ва адабиётлар асосида объективлик, тарихийлик, 

холислик, илмийлик ва замонавийлик тамойилларига риоя қилган ҳолда амалга оширишга 
ҳаракат қилинган. Шунингдек, тадқиқотни амалга оширишда қиёсий таҳлил, танқидий таҳлил, 
мантиқ, семантик ва прагматик таҳлил усулларидан фойдаланилган. 

3. Тадқиқот натижалари: 
XIX асрнинг 2-ярмига келиб подшо Россияси иқтисодиёти пахта, хом-ашё, арзон бозор 

ва бошқаларга кескин эҳтиёж сеза бошлади. Бу вақтга келиб эса империя ҳарбий вазирлигида 
ўзбек хонликларининг иқтисодий ва сиёсий аҳволига оид жосуслик маълумотлари етарлича 
тўпланган эди. Граф Н. Игнатьевнинг Қўқон хонлигига қарши ҳарбий ҳаракатлар бошлаш 
таклифига кўра, Россия 1860 йилда хонликка қарши уруш ҳаракатларини бошлаб юборади. 

Рус армияси генераллар М. Г. Черняев, М. Г. Лерхе, А. О. Дебу, Д. А. Колпаковский 
бошчилигида 1864 йилда Авлиёота, Чимкент, Ясси шаҳарлари учун қақшатқич урушларни 
олиб боради. Уларга қарши Амир ул-лашкар Алимқул қарши жанглар олиб боради. Шунга 

қарамасдан рус армияси 1864 йил 1 майда Авлиёотани, 12 июнда Яссини, 22 сентябрда эса 
Чимкентни босиб олишга муваффақ бўлади[1: 42-б.]. 1865 йил 17 майда эса 2 кунлик оғир 
жанглардан сўнг Тошкент ҳам таслим бўлади[1: 45-б.]. 

1876 йил 19 февралда Туркистон генерал-губернатори К. П. фон Кауфман томонидан 
Пўлатхон бошчилигидаги қўзғолон бостирилгач, хонлик мустақиллигини бутунлай йўқотди 
ва император буйруғи билан М. Д. Скобелев бошчилигидаги Фарғона вилоятига 
айлантирилди[1: 65-б.]. 

Босиб олинган ҳудудларда руслар учун алоҳида шаҳарлар қурила бошланди. 
Тошкентнинг аҳоли яшайдиган эски шаҳар ҳудуди 30 кв. верст.ни ташкил этган бўлса, янги 
руслар учун қурилаётган шаҳар ҳудуди ҳам 30 кв.верст.ни ташкил қилган. Янги шаҳар ўрнида 
илгари хон ўрдаси жойлашган бўлиб, унинг ичида Қўқон қўшини сарбозлари, уларнинг 
уйлари, порох омборлари, шаҳар бошқарувчиси бекнинг кошонаси ва бошқа ҳарбий эҳтиёж 
учун бинолар, бундан ташқари боғ ва экинлар учун катта ер ҳудудлари мавжуд бўлган. Хонлик 
ҳукуматига қарашли бўлган ерлар тўғридан-тўғри рус ҳукуматига ўтган, хусусий мулклар эса 
эгаларидан шаҳар бошқармаси ва кўчиб келган рус аҳоли томонидан сотиб олинган. 1865-1867 
йилларда маҳаллий аҳолидан Бўзсув ва Чоули сойлари ўртасидаги ерлар сотиб олинган бўлса, 
рус аҳолиси кўпайиши натижасида кейинчалик Чоули ва Салор оралиғидаги ерлар ҳам 
генерал-губернатор фон-Кауфман буйруғи билан маҳаллий аҳолидан сотиб олинган. 1865 
йилнинг августидаёқ генерал Черняев қиш вақтида қўшинни жойлаштириш учун қароргоҳ 
қура бошлаган. 1866-1867 йилларда рус аҳолиси учун ажратилган ҳудудда 200 та хусусий 
бинолар қурилган бўлса, 1869 йилга келиб улар сони 500 тани ташкил этган[2: 71-73-б.]. 

Шу билан бир қаторда капиталистик муносабатлар ҳам шакллана бошлаган. 1871 
йилдаёқ Тошкент ҳудудида 9 та корхона ишга туширилган бўлиб, уларда 628 та ишчи ишлаган. 
Ишчиларнинг ¼ қисмини маҳаллий аҳоли ташкил қилган. Шу тариқа Ўзбекистонда илк 
ишчилар синфи шакллана бошлади[3: 181-б.].  

Қўқон хонлиги Россия империяси томонидан босиб олинганидан сўнг Шарқий 
Туркистон ҳудудларидан уйғур, дунган ва бошқа халқлар Фарғона водийси ҳудудларига кўчиб 
ўтади. Чунки, 1877 йилда Қошғар ҳукмдори Ёқуббекнинг вафоти натижасида ички ғалаёнлар 
бошланиб кетади. Бундан фойдаланган Чин империяси босқинчилик юришларини 
бошлайди[4: 189-190-б.]. Ушбу даврда Ўш орқали 5675 (4413 эркак, 1262 аёл) нафар киши 
Фарғона водийсига кириб келган. Шулардан Ўшда 1273 нафар дунган, 959 нафар сарт ва 
уйғурлар яшаш учун қолган[5: 84-б.]. 

XIX асрга оид статистик маълумотлар таҳлилига кўра, Россия империясининг 
Туркистон ўлкасига қарашли Фарғона вилоятида яшаётган умумий аҳолининг 62.47% ини 
ўзбек, 26.3% ини қирғиз ва 11.23% ини бошқа этник жамоа вакиллари (хусусан, тожиклар, 
уйғурлар, татарлар, қорақалпоқлар, шарқий славян халқлари, лўлилар, яҳудийлар) ташкил 
этади[6: 55-76-б.]. Шунингдек, юзлар XIX-XX аср бошларида Фарғона водийсида яшаган 
йирик туркий тилли ўзбек қабилаларидан ҳисобланган. Бу даврда уларнинг асосий қисми 
водий ҳудудига туташ бўлган Ўратепа ва Зомин ҳудудларида яшаганлар. Тожиклар эса Ўрта 
Осиё, жумладан, Фарғона водийсининг энг қадимги этносларидан бири ҳисобланади. Қўқон 
хонлигига қарашли Хўжанд, Конибодом, Исфара ҳудудлари аҳолиси асосан тожиклардан 
иборат бўлган. Шаҳарлик тожиклар туркий тилли халқларга сингиб, ўз тиллари ва одатларини 
унута бошлаганлар[7: 180-181-б.]. 

Россия босқини ва Туркистон генерал губернаторлиги ташкил топганидан сўнг хонлик 
ҳудудларига яҳудийлар ҳамда арманлар, бошқа миллатларнинг вакиллари ҳам келиб 
яшаганлар[8: 59-б.]. 

XVIII асрнинг иккичи ярмидан эътиборан, айниқса XIX асрнинг иккинчи ярмида, 
Хитой ҳукуматига қарши кўтарилган қўзғолон мағлубиятга учраганидан кейин Шарқий 
Туркистоннинг кўплаб аҳолиси, хусусан, уйғур оилалари Фарғона водийсига кўчиб ўтади. 

Шарқий Туркистондаги сиёсий вазият туфайли Хитойнинг Шаньси ва Ганьсу 
вилоятларида яшовчи бир гуруҳ дунганлар Ўрта Осиёнинг қатор ҳудудларига, хусусан, 

Фарғона водийсига кўчиб ўтишга мажбур бўлди. 1877 йил декабрь ойида 1273 нафар дунган 
ҳудудга келиб ўрнашган[4: 190-б.]. 

1862-1878 йиллар мобайнида кўплаб дунган оилалари Фарғона водийсига келиб 
жойлашди. Дунган қочоқларининг асосий қисми рус маъмурлари томонидан дастлаб Ўш 
шаҳри яқинига жойлаштирилган. Кейинчалик, улар Ўш вилояти Қорасув тумани ҳудудида 
ўзларининг қишлоқларини барпо этиб, бу ерда турғун бўлиб қолдилар. 

XIX асрнинг иккинчи ярмидан бошлаб яҳудийлар хонлик ҳудудларига кириб ўрнаша 
бошлаганлар ва асосан савдо билан шуғулланганлар[9: 420-б.]. Ўрта Осиё яҳудийларини 
маҳаллий аҳоли “жўҳит” этноними билан атаганлар. Улар ушбу ўлканинг қадимги аҳолисидан 
бири ҳисобланган. Ўрта Осиё яҳудийларининг катта гуруҳи Самарқанд ва Бухоро 
шаҳарларида яшаганлар. Айнан шу шаҳарлардан, кейинчалик, Фарғона водийси шаҳарларига 
ҳам кўчиб келиб жойлашганлар. Масалан, XIX асрнинг бошларида Бухоро шаҳрида яшаган 
бир гуруҳ яҳудий(жўҳит)лар Марғилон шаҳрига келиб ўрнашган. XIX асрнинг биринчи 
ярмида яна бошқа бир гуруҳ яҳудийлар Самарқанд ва Бухоро шаҳарларидан водий 
шаҳарларига кўчиб келади[6: 55-76-б.].  

А. Л. Куннинг 1876 йили берган маълумотига кўра, хонлик аҳолиси таркиби 
қуйидагича бўлган: ўтроқ аҳоли уйлари сони 132000, кўчманчи аҳоли уйлари сони 60000, 
ҳаммаси бўлиб 192000 уй ва 960000 ёки бир миллион атрофида истиқомат қилувчи аҳоли. А. 
Л. Куннинг ўзи юқоридаги рақамларда адашган бўлиши мумкинлигини айтади, чунки Ўш ва 
Ўзган шаҳарлари яқинида яшовчи кўчманчи қирғизларнинг овуллари сонини аниқлай 
олмаган. Бунга сабаб, улар йилнинг ярмини Қўқон атрофида, ярмини эса Қошғар ҳудудларида 
ўтказишган[10: 59-70-б.]. 

Туркистон генерал-губернаторлиги ҳудудининг бир қисми Фарғона водийсига тўғри 
келган. Чунки айни тузилма собиқ Қўқон хонлиги (1709–1876) ҳудудида ташкил топган ва 
Фарғона водийси унинг аҳолиси таркибининг асосий қисмини ташкил қилган.  

1865-1876 йиллар чор Россиясининг хонлик ҳудудларига босқини даври саналади ва 
унинг хонлик аҳолиси этник жараёнига таъсири кейинчалик бутун этник харитасини ҳам 
ўзгаришига олиб келгани маълум. Бу босқин натижасида ҳудудга руслар билан бирга 
европалик аҳолининг ҳам кириб келишини кўриш мумкин. Хонликнинг собиқ шаҳарларига 
европа ва рус миллатига мансуб аҳоли учун алоҳида шаҳарчалар барпо этилди. Маҳаллий 
аҳоли турмуш тарзига европача ҳаёт, янги дин ва маданий ўзгаришлар ҳам кириб келиб 
шакллана бошлади. Кейинчалик рус ва европалик аҳолини кўчириш сиёсати натижасида 
аҳолининг бутун этник таркиби ва кўриниши ўзгариб кетиши кузатилади. 

Айтиш лозимки, хонлик ташкил топгунга қадар водий этник жиҳатдан турли халқ ва 
элатлардан ташкил топган бўлса ҳам улардан асосийларини туркийлар ва ориёний тожиклар 
қатлами ташкил қилган. Мўғуллар босқини билан келиб қолган этнослар ҳам кўпинча туркий-
чиғатой гуруҳлари таркибига қўшилиб кетган. XVI асрнинг бошларидан Дашти қипчоқ 
ўзбеклари, XVII асрнинг биринчи чорагида жунғор-қалмиқлар босими остида қозоқ 
жузларининг турли қабилалари водий ва кейинчалик хонлик таркибига кирган  ҳудудларга 
келиб ўрнашган.  

Кейинги даврда Қўқон хонлари забт этган янги ҳудудлар ҳам айнан шундай этник 
кўринишга эга бўлгани маълум.  

4. Хулоса: 
Хулоса қилиб айтиш мумкинки, хонликнинг этник таркиби ва аҳолисининг турмуш 

тарзи, страталари, юмуш ва машғулотлари рус босқини даврида ва унинг оқибатида кескин 
ўзгарди. Европалик аҳолининг кириб келиши, янги дунёқараш ва янги динларнинг руслар 
босиб олинган ҳудуларда мақом топиши этник жараёнларга қаттиқ таъсир қилган. Шаҳарлар 
янги ва эски (Европа ва Осиё) қисмларга бўлиниши маҳаллий аҳоли ўртасида барпо этилган 
тўғон – бегона тил, дин, элат ва миллатлардан, уларнинг ўзга маданий қадриятларидан ташкил 
топган эди. Хонликнинг тез орада барҳам берилиши эса аҳоли турмуш тарзининг уйғунликка 
эмас, қарама-қаршиликка олиб келиши натижасида “Вабо воқеаси”, “Дукчи эшон” қўзғолони 
каби ҳодисаларга олиб келди. 



ЎТМИШГА НАЗАР | ВЗГЛЯД В ПРОШЛОЕ | LOOK TO THE PAST                                                                                                                            №SI-2 | 2023 

131 

Иқтибослар/ Сноски/References: 
 

1. Саламов Ш. Туркестан и Южный Кавказ XIX-XX вв. – Ташкент: Янги аср авлоди, 2015. 
– С. 42. (Salamov Sh. Turkestan and South Caucasus XIX-XX centuries. - Tashkent: New age 
generation, 2015. - S. 42.) 

2. Добросмыслов А. И. Ташкент в прошлом и настоящем. Исторический очерк. – Ташкент, 
1912. – С. 71-73. (Dobrosmyslov A. I. Tashkent and proshlom i nastoyashchem. Historical 
essay. - Tashkent, 1912. - S. 71-73.) 

3. Соколов Ю. А. Ташкент, ташкентцы и Россия. – Ташкент: Узбекистан, 1965. – С. 181.( 
Yu. Sokolov. A. Tashkent, tashkentsy i Russia. - Tashkent: Uzbekistan, 1965. - S. 181.) 

4. Губаева С. С. Ферганская долина (Этнические процессы на рубеже XIX-XX вв.). – С. 
189-190. (Gubaeva S. S. Ferganskaya dolina (Etnicheskie processy na rubeje XIX-XX vv.). - 
S. 189-190.) 

5. Губаева С. С. Население Ферганской долины в конце XIX-начале XX вв. – С. 84. 
(Gubaeva S. S. Settlement of the Fergana Valley in the 19th and 20th centuries. - S. 84.) 

6. Абдуллаев У., Валихонова Г. Фарғона водийси аҳолиси. – Б. 55-76. Яна қаралсин: Георги 
И. Описание всех обитающих в Российском государстве народов. Часть вторая. О 
народах татарского племени. – Спб.: Императорская академия наук, 1799. – С. 178. 
(Abdullaev U., Valikhonova G. Residents of Fergana Valley. - B. 55-76. Look again: George 
I. Description of all citizens of Russia. Chast vtoraya. O narodakh Tatarskogo plemeni. - Spb.: 
Imperatorskaya akademiya nauk, 1799. - S. 178.) 

7. Иванов П. П. Очерки по истории Средней Азии. – С. 180-181.( Ivanov P. P. Ocherki po 
istorii Sredney Azii. - S. 180-181.) 

8. Вохидов Ш. Қўқон хонлигида тарихнавислик. – Б. 59.( Vokhidov Sh. Historiography in the 
Kokan Khanate. - B. 59.) 

9. История Узбекистана (XVI- первая половина XIX века). – С. 420.( History of Uzbekistan 
(XVI-first half of XIX century). - S. 420.) 

10. Кун А. Л. Очерк Кокандского ханства. // ТС, т.23. – С. 59-70.( Day A. L. Essay Kokanskogo 
Khanstva. // TS, p. 23. - S. 59-70.) 

 
 
 

  



ЎТМИШГА НАЗАР | ВЗГЛЯД В ПРОШЛОЕ | LOOK TO THE PAST                                                                                                                            №SI-2 | 2023 

206 

 
 

 

 
ISSN 2181-9599 

Doi Journal 10.26739/2181-9599 
 

ЎТМИШГА НАЗАР 
2 МАХСУС СОН 

 
ВЗГЛЯД В ПРОШЛОЕ 

СПЕЦИАЛЬНЫЙ НОМЕР 2 

 
LOOK TO THE PAST 

SPECIAL ISSUE 2 
 

Контакт редакций журналов. www.tadqiqot.uz 
ООО Tadqiqot город Ташкент, 

улица Амира Темура пр.1, дом-2. 
Web: http://www.tadqiqot.uz/; Email: info@tadqiqot.uz 

Тел: (+998-94) 404-0000 

Editorial staff of the journals of www.tadqiqot.uz 
Tadqiqot LLC the city of Tashkent, 
Amir Temur Street pr.1, House 2. 

Web: http://www.tadqiqot.uz/; Email: info@tadqiqot.uz 
Phone: (+998-94) 404-0000 


